
● 1 июльдә Экология, табигатьтән файдалану һәм аграр мәсьәләләр комитетының чираттагы утырышы булды. 

 Утырышта, төп сорау буларак, крестьянлык (фермерлык) хуҗалыгы һәм авылларда эшмәкәрлекне үстерү законының үтәлеше каралды. Бу мәсьәлә буенча утырышта ТР Авыл хуҗалыгы һәм азык-төлек министры урынбасары Ришат Хәбипов чыгыш ясады. Ул китергән мәгълүматлар буенча, Татарстанда хәзерге вакытта 4667 фермер хуҗалыгы һәм 446 меңнән артык шәхси хуҗалык бар. Алар республикада авыл хуҗалыгы продукциясенең яртысыннан артыгын җитештерә. Кызганыч, бу өлкәдә эшләүчеләргә дәүләт бик зур ярдәм күрсәтә алмый. Хөкүмәт тарафыннан мондый крестьян хуҗалыкларына түбән процентлы субсидияле ташламалы кредитлар бирелә. Быел 1 июньгәчә фермерлыклар тарафыннан барлыгы 2,9 миллиард сумга 9,9 мең кредит алу очрагы теркәлгән. 

Министр урынбасары хәбәр иткәнчә, гаилә фермаларына да зур ярдәм күрсәтелә. 2012 елдан алып хуҗалыклар өчен “Эш башлаучы фермерга ярдәм”, “Терлек үрчетү буенча гаилә фермаларына ярдәм” программалары эшләп килә. Программа нигезендә, фермер хуҗалыкларына 1,5 миллион сум күләмендә грантлар тапшырыла. Ике ел эчендә 161 хуҗалыкка 225 миллион сум күләмендә грант бирелгән. “Әмма бу бик аз, чөнки грант алырга гариза бирүчеләр саны бермә-бер күбрәк иде. Финанс мөмкинлекләр булмау сәбәпле, аларның кайберләренә грант бирелмәде”, - диде Ришат Хәбипов. 

Бу мәсьәлә буенча комитет җитәкчесе һәм утырыш рәисе Валерий Васильев, аның урынбасары Илсур Сафиуллин, Татарстанның фермерлар һәм крестьян утарлары ассоцияциясе җитәкчесе Камияр Байтемиров, депутатлар Илшат Хәйруллин, Рафаэль Нуретдинов, Марат Хәйруллин да үз фикерләрен белдерде һәм күтәрелгән сорауны чишү юлларын тәкъдим итте. 

Комитет утырышында шулай ук “Татарстан Республикасының Экология кодексына үзгәрешләр кертү турында”, “ Татарстан Республикасының Җир кодексына үзгәрешләр кертү турында” һ.б. закон проектлары каралды. 

● 1 июль көнне ТР Дәүләт Советы Рәисе, “Бердәм Россия” партиясенең Татарстан төбәк бүлеге сәяси советы секретаре Фәрит Мөхәммәтшин Нурлат муниципаль районында социаль объектлар ачу тантаналарында катнашты. 

Республика парламенты спикерының эш сәфәре Мамык авылында участок полиция хезмәткәрләре өчен административ-торак комплексы ачудан башланды. Шундый ук объект Корманай авылында да ачылды. Тантаналы чарада ТР буенча эчке эшләр министры Артем Хохорин, Татарстан буенча баш федераль инспектор Ренат Тимерҗанов, Нурлат муниципаль районы башлыгы Равил Кузюров катнашты. 

Участок-полиция хезмәткәрләре өчен административ-торак комлекслар төзелеше республиканың ЭЭМ җитәкчелеге һәм ТР Президенты ярдәме белән гамәлгә куела, дип искәртте Фәрит Мөхәммәтшин. Өч ел дәвамында Татарстанда участок полиция хезмәткәрләрен яшәү һәм эш урыны белән тәэмин итү планлаштырыла. 

“Алар, халык белән аралашуның алдынгы позициясендә торган кешеләр буларак, һәрвакыт игътибар таләп иттеләр. Алар безнең “санитарлар”, алар кешеләр белән кисәтү чаралары үткәрә. Участокка беркетелгән полиция хезмәткәрләреннән башка беркем дә территориядәге хәлләрне яхшы белми”, - дип билгеләп үтте Фәрит Мөхәммәтшин. 

Бүген республикада, аерым алганда, Нурлатта хокук тәртибен ныгытуга тагын бер адым ясалды, дип өстәде министр Артем Хохорин. 

“Республика Президентының участок полиция хезмәткәрләре өчен административ-торак комплексы төзелеше турындагы карарны хуплавы – бу авыл җирлегендә полиция хезмәткәре даими эш алып баруга адым ясау”, - дип ассызыклады министр. Әгәр берничә ел элек полиция Нурлат муниципаль районында гына булса, хәзер полиция хезмәткәрләре муниципаль берәмлекнең биш урынында бар. 

Мамык, Селенгуши, Бутаиха авыллары һәм Зүзәй бистәсе кергән 12 нче административ участокта Россия ЭЭМның Нурлат районы буенча участок вәкаләтлесе полиция капитаны Александр Гаврилов. Бүген Фәрит Мөхәммәтшин аңа администартив-торак комлексы ачкычын тантаналы рәвештә тапшырды. 

“Участок полиция хезмәткәрләре өчен йортлар һәм офислар төзелеше программасы – уникаль карар: участок хезмәткәрләрен гаиләсе белән бергә яшәү һәм эш урыны буенча теркәү, тәүлек дәвамында ЭЭМ вәкиленә ярдәм сорап мөрәҗәгать итү мөмкинлеге бирә”, - дип билгеләп үтте Фәрит Мөхәмәмтшин журналистларның сорауларына бавап биреп. 

ТР Дәүләт Советы Рәисе Нурлатта универсаль спорт мәйданчыгын ачу тантанасында да катнашты. Бу эш “Бердәм Россия” партиясенең Нурлат җирле бүлеге активы ярдәмендә башкарыла. 

Бүген Нурлат районында Светлое Озеро авылында күп функцияле Мәдәният йорты да ишекләрен киң ачты. Яңа бинада китапханә, ФАП һәм клуб урнашты. Фәрит Мөхәммәтшин яңа үзәк директоры Әнис Гайнуллинга 100 мең сумлык сертификат ташырды. 

ТР парламетны башлыгы бүгенге эшлекле сәфәренә нәтиҗә ясап, халык тормышын яхшыртуга юнәлдерелгән программалар бөтен Татарстан буенча гамәлгә куела һәм Нурлат районы социаль инфраструктура төзелеше буенча шактый алга китте, дигән фикер әйтте Ф. Мөхәмәтшин. 

 “Мондый эшчәнлек халык тарафыннан хуплана. Бүген республика җитәкчелеге һәм аерым Татарстан Президенты адресына рәхмәт сүзләре ишеттек. Миңа калса, без Татарстанда гражданлык җәмгыяте төзүдә дөрес стратегия сайлаганбыз, безнең идеяләрне һәм проектларны хуплау, шул ук вакытта безнең тормыштагы авырлыкларны аңлау табабыз” – диде ТР Дәүләт Советы Рәисе. 

● 1  июльдә Дәүләт корылышы һәм үзидарә комитеты утырышы булды. Утырыш комитет җитәкчесе Валентина Липужина рәислегендә үтте. 

Комитетның соңгы утырышында 15ләп закон проекты каралды, шуларның унга якыны − федераль закон проектлары. Комитет утырышында: “Татарстанда географик объект атамаларына кагылышлы аерым сораулар турында”гы закон проекты, ТРның кайбер муниципаль районнарының чикләрен билгеләүгә кагылышлы закон проектлары һ.б. хакында сүз алып барылды. 

Утырышта, төп мәсьәлә буларак, Чистай муниципаль берәмлеге хакимиятенең гражданнар үзоешмалары, территориаль иҗтимагый оешма үсеше өчен шартлар тудыру. Бу сорау буенча ТР муниципаль берәмлекләр советының юридик идарә җитәкчесе Луиза Курманова чыгыш ясады. Ул Чистайда оештырылган территориаль иҗтимагый оешмаларның структурасы һәм эшчәнлеге белән таныштырды. “Чистайда мондый оешмалар эше бик яхшы оештырылган. Аларга матди яктан да, рухи яктан да стимул бирелә. Шулай ук территориаль иҗтимагый оешма эшчәнлеге ММЧда яктыртылып барыла, алар өчен конкурслар уздырыла”, - диде ул чыгышында. 

Бүгеннән территориаль иҗтимагый оешма җитәкчеләренә авыл җирлекләрендә эшләүчеләренә 10 мең, ә Казан, Яр Чаллы кебек зур шәһәрләрдә яшәүчеләренә 15 мең сум күләмендә субсидия түләнелә башлый. 

Валентина Липужина субсидиянең күләме аз булмавын билгеләп үтте. “Элек Татарстанда территорияль иҗтимагый оешмалар саны 24 кенә иде, ә хәзер аларның саны 116га җитте. Бу бик зур сикереш”, - диде ул. 

Хәзерге вакытта мондый үзоешмалар Әлмәт, Чистай, Лениногорск, Түбән Кама, Кама Тамагы һ.б. районнарда оештырылган.
● 1 июльдә ТР Дәүләт Советы Рәисе Фәрит Мөхәммәтшин РФ Дәүләт Думасының Татарстаннан булган депутатлары белән киңәшмә уздырды. 

ТР парламенты башлыгы республиканың Икътисад министрлыгында эшлекле очрашу уздырды, депутатлар Мәскәүдә ТРның РФдәге Тулы вәкаләтле вәкиллегендә җыелды. Киңәшмә эшендә ТР Премьер-министры урынбасары – ТРның РФдәге тулы вәкаләтле вәкиле Равил Әхмәтшин, ТР икътисад министры Мидхәт Шаһиәхмәтов, шулай ук республика министрлыклары вәкилләре катнашты. 

Искәртеп үтик: Дәүләт Думасының профильле комитетлары функцияләре нигезендә 14 эш төркеме булдырылган, аларның һәрберсенә депутатлар һәм министрлык урынбасарлары дәрәҗәсендә ТР министрлыклары, ведомстволары вәкилләре җитәкчелек итә. 

ТР икътисад министры Мидхәт Шаһиәхмәтов беренче яртыеллыкта депутатлар эш төркемнәре башкарган эш, республиканың федераль дәрәҗәдә тормышка ашырыла торган программаларда һәм проектларда катнашуы турында шәрехләде. Федераль максатчан программаларда катнашу турында министрлыклардан эш төркемнәре буенча җаваплы затлар сөйләде.

Очрашуга йомгак ясап, ТР Дәүләт Советы Рәисе Фәрит Мөхәммәтшин эш төркемнәренең ТР икътисадына федераль акчаларны җәлеп итү буенча төрле федераль программаларда катнашуын активлаштырырга, депутатлар корпусының ТР министрлыклары һәм ведомстволары белән нәтиҗәле багланыш механизмын эшләргә өндәде. 

Киңәшмә соңында парламент спикеры депутатларны 8 нче июльдә язгы сессияне төгәлли торган ТР Дәүләт Советы депутатлар корпусының утырышында катнашырга чакырды, анда ТР Президенты Рөстәм Миңнехановның килүе көтелә.  

● 2 июльдә Татарстан парламенты башлыгы Фәрит Мөхәммәтшин рәислегендә Президиум утырышы IV чакырылыш ТР Дәүләт Советының 53нче утырышын 8 июльгдә билгеләде. 

Утырышның көн тәртибенә 53 мәсьәлә тәкъдим ителә. Депутатлар, аерым алганда, төрле укылышларда түбәндәге закон проектларын карарга планлаштыра: “Наркомания һәм токсикомания турында”, “Татарстан Республикасы Җир кодексына үзгәреш кертү турында”, “Татарстан Республикасында йорт хайваннарын тотуның аерым мәсьәләләре турында”, “Пенсиягә федераль социаль өстәмә күләмен билгеләү өчен 2015 елга Татарстан Республикасында пенсионерның яшәү минимумы күләмен билгеләү хакында”. 

ТР Дәүләт Советы Рәисе Фәрит Мөхәммәтшин хәбәр иткәнчә, ул алдагы утырышта IV чакырылыш ТР парламентының 5 еллык эшенең нәтиҗәләре турында доклад белән чыгыш ясарга планлаштыра. 

Шулай ук депутатлар алдында ТР Президенты Рөстәм Миңнехановның чыгыш ясавы көтелә.
● 2 июльдә Дәүләт Советында бакчачылар проблемаларына багышланган “түгәрәк өстәл” форматындагы киңәшмә булдып узды. Утырышны КПРФ фракциясе оештырды, ул тәкъдим иткән тема турында сөйләшергә бакчачылык ширкәтләре, муниципалитетлар һәм дәүләт органнары, министрлыклар вәкилләре чакырылган иде.

Утырышны КПРФ фракциясе рәисе, парламентның Дәүләт корылышы һәм җирле үзидарә комитеты рәисе урынбасары Хафиз Миргалимов ачты. Ул кереш мөрәҗәгатендә бакчачылар проблемаларының партия төсмере булмауны һәм җәмгыятьнең бик зур өлешенә кагылганлыгын билгеләп үтте. “Безнең фракция дәүләт органнарына һәм муниципаль хакимиятләргә махсус программа булдырырга елдан ел тәкъдим итеп килә, - диде ул. – Бакчачылар үзләре һәм гаиләләрен яшелчә һәм җиләк-җимеш белән тәэмин итеп кенә калмыйлар бит, алар азык-төлек программасын үтәүгә дә зур өлеш кертәләр. Республика күләмендәге Бакчачылыкны үстерү программасының проекты 2011 елда ук әзерләнеп беткән иде, шул ук елны РФ Авыл хуҗалыгы министрлыгы аны, пилот программасы рәвешендә, Россия төбәкләре арасындагы 10 региональ проект исәбенә кертте. Программада юллар төзелеше, су белән тәэмин итү объектлары салу, чүп-чар һәм калдыкдар җыю урыннары оештыру каралган иде. Әмма ничә ел үтте, ә финанслау бер ел бюджетына да кертелмәде”. Парламентарий бу юнәлештәге башка проблемаларны да санап үтте. 

Махсус программа булмауның тискәре нәтиҗәләре турында Дәүләт Советы депутаты Артем Прокофьев та сөйләде. “Дәүләт тарафыннан бакчачыларга ярдәм һәм игътибарның җитәрлек булмавы нәтиҗәсендә безнең базарлар һәм сәүдә нокталары уңышның ташып торган чорында да чит регионнардан, хәтта чит илләрдән кайтарылган яшелчә һәм җиләк-җимеш белән тулып тора бит, - дип борчылуын белдерде ул. – Шулай итеп, без үз кешеләребезне яклый алмыйбыз”. Депутат фикеренчә, халыкка үзләре өчен дә, җәмгыять өчен дә гаять мөһим эш белән шөгыльләнү өчен бөтен шартларны тудырырга кирәк. Ул шулай ук Калининград, Ульян, Псков, Рязань өлкәләрендә һәм Ставрополь краенда кабул ителгән һәм гамәлдә булган региональ һәм муниципаль программаларга анализ ясады. 

Республикада бакчачылык хәрәкәтенең торышы турында мәгълүмат белән чыгыш ясап, Татарстан бакчачылар союзы рәисе Владимир Дейнекин “Түгәрәк өстәл”дә катнашучыларның игътибарын бу юнәлешнең ңокукый-норматив базасын камилләштерү зарурилыгына юнәлтте. 

Бакчачылык проблемалары турында сөйләшүдә шулай ук РФ Гадәттән тыш хәлләр министрлыгының ТР буенча Баш идарәсе начальнигы урынбасары Сергй Сергеев, ТР Тарифлар дәүләт комитеты рәисе урынбасары Дмитрий Симкачев, “Росреестр” учреждениесенең кадастрлар тәңмин итү бүлеге начальнигы Эльза Гайнетдинова, бакчачылык ширкәтләре җитәкчеләре Людмила Сальникова, Валентина Алехина, Владимир Круглов һәм башкалар катнашты.
● 2 июльдә “Корстон” комплексында “Бердәм Россия” Бөтенроссия сәяси партиясенең Татарстан төбәк оешмасының беренчел бүлекләре секретарьлары форумында Татарстан Президенты Рөстәм Миңнехановка ТР Дәүләт Советына булачак сайлауларда “Бердәм Россия” партиясе исемлеген җитәкләргә дигән тәкъдим җиткерелде. 

Партиянең Түбән Кама җирле бүлеге секретаре Ришат Галимовның әлеге тәкъдимен форум делегатлары алкышлар белән хуплады. Республика башлыгы бу тәкъдимне хөрмәт һәм җаваплылык белән кабул итеп, моңа ризалык бирде. Искәртеп узабыз, парламентка сайлаулар 2014 елның 14 сентябрендә узачак. 

Форум эшендә ТР Дәүләт Киңәшчесе Минтимер Шәймиев, “Бердәм Россия” Бөтенроссия сәяси партиясенең Татарстан төбәк бүлеге секретаре, ТР Дәүләт Советы Рәисе Фәрит Мөхәммәтшин, ТР Премьер-министры Илдар Халиков катнашты. 

Әйтергә кирәк, мондый форматтагы форум тәүге тапкыр үткәрелә. Ул партиянең беренчел бүлекләре белән бәйле мәсьәләләр турында фикер алышуга багышланган. Агымдагы елның беренчел оешмалар елы дип игълан ителүен дә билгеләп узарга кирәк, бу, партия үз эшендә партиянең гади әгъзалары белән элемтәсенә игътибарны юнәлтә, дигән сүз. Беренчел бүлек – үсеш алган партия структурасының төп элементы. Нәк менә алар аша һәр сайлаучыга барып җитү максаты тормышка ашырыла. 

Бүгенге көндә “Бердәм Россия” Бөтенроссия сәяси партиясенең Татарстан төбәк бүлегендә партиянең 134550 әгъзасы, барлыгы 1633 беренчел бүлек исәпләнә. Бу Россиянең башка төбәкләренә караганда күбрәк. Партиянең бе-ренчел бүлекләре гражданнарның күп кенә проблемаларын хәл итә торган институтка әверелүе дә билгеле. Алар җирлекләрдә алгы сафта тора, һәм район-шәһәрләрнең иҗтимагый сәяси тормышының үзәгендә кайный. 

Рөстәм Миңнеханов форумда катнашучылар алдында чыгыш ясап, ТР Хөкүмәте алдындагы бурычлар, Татарстан халкының тормыш сыйфатын ях-шырту, төбәк икътисадын модернизацияләү әһәмияте турында бәян итте. Ул, татарстанлыларның көнкүрешен яхшырту максаты белән, партия эшен камилләштерү заруриятен ассызыклады, шулай ук сайлау кампаниясе алдын-нан партиядәшләренә киңәш-теләкләрен ирештерде. 

Фәрит Мөхәммәтшин Рөстәм Миңнехановны Татарстанның “Бердәм Россия” партиясе исемлегенә кертү турындагы сорау белән партиянең Генераль советына мөрәҗәгать итәргә вәгъдә бирде. 14 сентябрьдә узачак сайлауларларда Татарстан Президентының партия исемлеген җитәкләячәге турында рәсми карар “Бердәм Россия”нең 5 июльгә билгеләнгән конференциясендә кабул ителәчәк. 

Фәрит Мөхәммәтшин форумда ясаган чыгышында билгеләп үткәнчә, “Бердәм россиялеләр” төрле юнәлештәге 100 дән артык проектны гамәлгә ашыра. Аеруча ишегалды, балалар мәйданчыклары территорияләрен төзекләндерүгә, ямьләндерүгә, авыллар үсешенә, кече һәм урта бизнес алгарышына, яшьләрнең иҗади инициативаларын куәтләүгә зур игътибар бирелә. 

“Бүгенге форум “Бердәм Россия” партиясенә Дәүләт Советына сайлау кампаниясендә катнашуга старт бирә”, - диде Фәрит Мөхәммәтшин. Ул ассызыклаганча, республикада, партиянең XIV корылтаенда куелган бурыч хәл ителә: “Бердәм Россия” партиясенең беренчел бүлекләре халыкка максималь якын булган организмга әверелдерелә. “Сез халыкка иң якын торган сәяси структура, күп нәрсә сезнең кешеләр белән эшли белү осталыгына бәйле”, - дип мөрәҗәгать итте ул форумда катнашучыларга. 

Нәкъ менә хәзер беренчел бүлекләр партия тормышын оештыруда мөһим институтка әйләнә. Алар мәйданчыгында партиядәге гади затларның тәкъдимнәре төпләнә һәм гомумиләштерелә, алга таба алар барлык партия программалары һәм проектлары асылына салына, дип билгеләп узды ТР Дәүләт Советы Рәисе. “Без, чыннан да, көчле, катлаулы бурычларны хәл итәргә сәләтле берләшкән команда. Россия Президенты Владимир Путинның “Татарстан белән сокланам: ул - партия эшчәнлеге буенча ил күләмендә лидер” дигән сүзләре дә моңа дәлил булып тора. 

Бердәм Россия” бүгенге көндә Татарстанда әйдәп баручы сәяси көч, партия чуарлыгына карамастан, ил күләмендә әлегә аңа тиңнәр юк”, - дип басым ясап әйтте Фәрит Мөхәммәтшин. 

Ул хәбәр иткәнчә, илдә 80 гә якын партия теркәлгән, аларның 62се сайлау-ларда катнашу хокукын алган. “Республикада бу партияләрнең җирле бүлекләре оешты. Аларның күбесе, элеккечә, аңлашылмый торган позицияне алга сөрә, сай эчтәлекле программалары, танылмаган лидерлары турында сөрән сала. Билгеле, аларның күп өлеше сайлауларда катнашып, “Бердәм Россия”не тәнкыйтьләп, абруй, ышаныч яуларга омтылачак. Без моңа әзер булырга тиеш”, - дип кисәтте партиянең Татарстан төбәк бүлеге секретаре. 

Ул ассызыклаганча, беренчел бүлекләр һәрдаим төбәк һәм җирле башкарма комитетлар, сайлау штаблары, партиянең яшьләр даирәсе белән даими элемтәдә торырга тиеш. “Без сездән ачык һәм аңлаешлы идея, инициатива-лар көтәбез. Үз кулыгыз астына ышанычлы, креатив фикерле кешеләр эзләгез”, - дип, ул беренчел бүлек әгъзаларына эшчәнлекне җанландырырга өндәде. 

“Шуны ассызыклыйсым килә: безнең партия сәяси көндәшлектән курыкмый, без гадел һәм чиста сайлаулар яклы. Партия тарафдарлары сайлау процеду-расы үтә күренмәле булсын өчен тырыша”, - дип белдерде Фәрит Мөхәммәтшин. 

Аның әйтүенчә, район һәм шәһәрләргә партия десанты юлланып, агымдагы икътисади һәм сәяси вәзгыять турында хәбәрдар итү генә түгел, халыкны борчыган проблемаларны хәл итү юлларын эзләү бурычы күздә тотыла. Очрашулар нәтиҗәләре буенча, төгәл боерык, фәрманнар исемлеге төзелгән. 

“Безнең партия киләчәктә дә Татарстанның тотрыклы үсеше бәрабәренә эшне дәвам иттерергә ниятли. Безнең төп бурычыбыз – халык белән эш алып бару. Бу җиңел түгел, әмма без аңа өстенлек бирәчәкбез. Татарстанда сәяси җәй хәйран кызу булырга охшап тора, сезне көрәш рухына өндим”, - дип төгәлләде чыгышын ТР Дәүләт Советы Рәисе һәм беренчел бүлек секретарьларына сайлау алдыннан эшне җанландырырга киңәш итте. 

● 3 июльдә Татарстанда муниципаль районнар һәм шәһәр округларының халык социаль проектлары республика конкурсының башлангыч этабы тәмамланды. Мондый конкурсны уздыру идеясе һәм инициативалы татарстанлылар ала алган грантларның суммасы турында бүген Республика матбугат һәм массакүләм коммуникацияләр агентлыгында узган матбугат конференциясендә чараны оештыручылар сөйләде. 

ТР Дәүләт Советы Рәисе урынбасары Римма Ратникова журналистларга хәбәр иткәнчә, мондый конкурсны уздыру идеясе республикада “Бердәм Россия” көннәрен үткәрү нәтиҗәләре буенча барлыкка килгән. Ул вакытта татарстанлылар партия вәкилләренә төрле файдалы башлангычлар һәм кызыклы проектлар белән мөрәҗәгать итте. Нәтиҗәдә, ТР Министрлар Кабинетының мондый конкурс уздыру турында карары кабул ителде һәм ТР Икътисад министрлыгына тиешле йөкләмә бирелде. 

 “Атамада “халык” сүзе, кешеләр үзләре бу проектларны тәкъдим иткәнгә, аларны тормышка ашыруда катнашырга әзер булганга барлыкка килде. “Социаль” – шулай ук аңлашыла дип уйлыйм, чөнки бу социаль әһәмиятле мәсьәләләр, аларны республикабыз районнары һәм шәһәрләре дәрәҗәсендә хәл итәргә кирәк”, - диде Римма Ратникова. 

Конкурс 3 этапта уза. 2 июльгә кадәр урыннарда вәкаләтле органнар тарафыннан проектларны башлангыч сайлап алу оештырылды, нәтиҗәдә, һәр район һәм шәһәр округыннан икешәр социаль әһәмиятле проект сайланды. Беренче этап 7-10 июльдә уза. Бу көннәрдә өч районара сайлап алу мәйданчыкларында - Казанда, Алабугада, Әлмәттә - районнардан һәм шәһәр округларыннан вәкилләр үз проектларын тәкъдим итә. ТР икътисад министры Мидхәт Шаһиәхмәтов ачыклык керткәнчә, презентация проектны яклау формасында уза, конкурста катнашучылар концепцияне генә түгел, ә инициативасының икътисади нигезләрен тәкъдим итә. Нәтиҗәдә, конкурс комиссиясе финалда катнашу өчен һәр район һәм округтан берәр һәм, резервка кертү өчен, һәр сайлап алу мәйданчыгыннан бишәр проект сайлый. 

Финал этабы 15 июльдә була. Аның нәтиҗәсендә, 10 проект-җиңүче һәм 43 лауреат билгеле булачак. Проектны тормышка ашыруга таләп ителә торган акчаларның кимендә 40 проценты муниципаль район яки шәһәр округы акчаларыннан җәлеп ителергә тиеш, дип карала, ә 60 процентка кадәре – грант акчалары. Җиңүчеләр 1 млн. сумга кадәр грант алачак, лауреатлар – 580 мең сумга кадәр. Бүләк фондының гомуми күләме - 35 млн.сум. Римма Ратникова ачыклык керткәнчә, грант алучылар – муниципалитетлар, ә башкаручылар – муниципалитетларның башкарма комитетлары. Проектлар 1 октябрьгә кадәр тормышка ашырылачак. 

Мондый конкурс Татарстанда 2011 нче елда уздырылды инде. Анда республиканың 45 районыннан 134 проект катнашты, бүләк фонды 30 млн.сум иде. 2011 нче елда проектлар ишегалларында уңайлыклар булдыруга, парклар һәм спорт-сәламәтләндерү үзәкләре төзелешенә, торак пунктларны су белән тәэмин итү мәсьәләләренә багышланды. 

Римма Ратникова билгеләп үткәнчә, грантлар алмаган, ләкин перспектив дип билгеләнгән проектлар алга таба, башка конкурслар һәм программалар кысаларында тормышка ашыру өчен, күз уңына алыначак. 

Мидхәт Шаһиәхмәтов сүзләренчә, иң яхшы проектларны сайлап алу барышында инде 1 октябрьгә кадәр тормышка ашыру мөмкин булган проектларга игътибар биреләчәк.
● 5 июльдә "Бердәм Россия" партиясе төбәк бүлегенең XXII конференциясендә, 5 чакырылыш ТР Дәүләт Советына сайлауларда катнашу өчен, "Бердәм Россия" партиясеннән республиканың кандидатлар исемлеге һәм бер мандатлы сайлау округлары буенча кандидатлар исемлеге формалаштырылган. 

Конференциянең беренче этабы Казанда булды. Анда шулай ук "Бердәм Россия" партиясенең сайлау алды программасы кабул ителде. 

Чарада "Бердәм Россия" партиясенең төбәк бүлеге Секретаре, ТР ДС Рәисе Фәрит Мөхәммәтшин, ТР Президенты Аппараты җитәкчесе Әсгать Сәфәров, ТР вице-премьеры - ТР Министрлар Кабинеты Аппараты җитәкчесе Шамил Гафаров, республика парламентының вице-спикерлары Александр Гусев һәм Римма Ратникова һ.б. катнашты. 

ТР ДС депутатларын сайлауларда катнашу буенча партиянең Татарстан төбәк бүлеге бурычлары турында доклад белән Фәрит Мөхәммәтшин чыгыш ясады. 

Ул искәртеп үткәнчә, партия әгъзаларының, җәмәгатьчелекнең фикерен исәпкә алып сайлау алды партия исемлеген формалаштыру максатыннан, кадрлар резервы белән зур эш башкарылган. 

"Без Россия сәяси партияләре арасында кандидатларны сайлау өчен башлангыч партия тавыш бирүләре - праймериз процедурасын кулланган бердәнбер партия. Бу җаваплы сәяси чарада 3,6 мең ТР тавыш бирүчесе катнашты, 18 мәйданчыкта 155 кандидат алар аша узды", - дип искәртте Фәрит Мөхәммәтшин. 

Ул ассызыклаганча, депутатлыкка кандидатлар исемлеге Мәскәүдә килешү процедурасын узган. Соңгы исемлектә 100дән ТР ДСның хәзерге 43 депутаты гына бар, бу - яңаруга алынган курсның дәлиле. 

"Чираттагы 5 еллык чорга республика хакимиятенең югары вәкаләтле (закон чыгару) органы составын формалаштырып, без парламентны гына түгел, ә республиканың алдагы үсеш стратегиясен сайлыйбыз. Шуңа күрә төп максат - парламентта "Бердәм Россия" партиясенең сыйфаты һәм саны ягыннан югары дәрәҗәсен тәэмин итү", - дип ассызыклады Фәрит Мөхәммәтшин. 

Исегезгә төшерик: "Бердәм Россия"дән кандидатларның төбәк исемлеген ТР Президенты Рөстәм Миңнеханов җитәкләде. 

XXII конференция делегатларының төбәк исемлегендә һәм бер мандатлы округлар буенча кандидатлар исемлегендә тәкъдим ителгәннәр өчен тавыш бирүе яшерен рәвештә узды. Төбәк исемлеге буенча тавыш бирүдә 220 бюллетеньнең 212се гамәлдә дип табылган, "бер мандатлы" буенча тавыш бирүдә - 220дән 206сы. Тавыш бирү нәтиҗәсендә тәкъдим ителгән кандидатларның берсе дә иң күп "каршы" тавышларын җыймаган. 

Нәтиҗәдә, кандидатларның төбәк исемлегенең беренче өчлегенә Рөстәм Миңнехановтан тыш, ТР ДС Рәисе Фәрит Мөхәммәтшин һәм 102 нче Казан гимназиясе директоры Ирина Бакова керде.
● 8 июль көнне КПРФ фракциясе дүртенче чакырылыш Дәүләт Советындагы соңгы утырышын уздырды. Анда депутатлар агымдагы сорауларны карадылар.

Республика парламентының илле өченче утырышының көн тәртибенә кертелгән сораулар буенча фракция позициясен ачыклагач, депутатлар узган атнада бакчачылар проблемаларына багышлап үткәрелгән “түгәрәк өстәл” турында фикер алыштылар. Шулай ук 9 июльгә билгеләнгән матбугат конференциясе турында хәбәр ителде. 

Фракция җитәкчесе Хафиз Миргалимов коммунист-депутатлар берләшмәсенең биш еллык эшчәнлеге турында мәгълүмат бирде. Шул вакыт эчендә фракциясенең 68 утырышы булган, 19 “түгәрәк өстәл”, ике “түгәрәк өстәл”-киңәшмә һәм 5 фәнни-гамәли конференция үткәрелгән, депутатлар 5 семинар-киңәшмәдә һәм 33 матбугат конференциясендә катнашканнар. Закон чыгару эшчәнлегенә килгәндә, коммунист-депутатлар Дәүләт Советына 11 закон проекты, 737 төзәтмә керткәннәр, 1930 депутат мөрәҗәгате кабул ителгән һәм 65 белдерү ясалган. 

Депутат хәбәр иткәнчә, тәмамланып килүче чакырылышта фракция, парламент эшчәнлегенең барлык формаларын кулланып, бик нәтиҗәле эшләде, хакимиятнең төрле тармаклары, җәмәгатьчелек, гражданлык институтлары һәм төрле дәрәҗәдәге депутатлар корпусы белән хезмәттәшлек итте. Фракциянең һәрбер әгъзасының актив эшчәнлеге республика партия оешмасының ныгуына һәм халык арасында аның абруе үсүгә ярдәм итте, дип белдерде Хафиз Миргалимов. “Киләсе чакырылыштагы Дәүләт Советында да КПРФ фракциясе шундый ук куәтле буласында шигем юк”, - диде ул.
● 9 июльдә КПРФ фракциясенең биш ел эшчәнлеге йомгакларына багышланган матбугат очрашуы булып узды. Жөрналистларның сорауларына депутатлар берләшмәсе җитәкчесе Хафиз Миргалимов, депутатлар Валентин Кострин һәм Артем Прокофьев җавап бирделәр.

Татарстанның IV чакырылыш Дәүләт Советындагы КПРФ фракциясенең эш нәтиҗәләре турында мәгълүмат биреп, Хафиз Миргалимов коммунист-депутатлар тарафыннан кертелгән закон проектлары, белдерүләр, мөрәҗәгатьләр, фракция оештырган “Түгәрәк өстәлләр”, киңәшмәләр, семинарлар турында сөйләде. Аның фикеренчә, фракция әгъзалары бу елларда сайлаучыларның мәнфәгатьләрен яклауны үзләренең беренче бурычлары итеп куйдылар. Депутатлар авыл хуҗалыгы продукциясе җитештерүчеләргә һәм бакчачыларга дәүләт ярдәме күрсәтү, торак-коммуналь хезмәте күрсәтү базарында катнашучылар арасындагы мөнәсәбәтләрне тәртипкә китерү, сәламәтлек саклау һәм мәгариф системаларына кертелгән инвестицияләрнең нәтиҗәлелеген арттыру кебек мәсьәләләрдә аеруча активлык күрсәттеләр. 

Бишенче чакырылыш Дәүләт Советына сайлауларда коммунистик юнәлештәге башка партияләр катнашуның КПРФ өчен куркыныч тудыруы турындагы сорауга җавап биреп, Хафиз Миргалимов башка оппозицион партияләрнең берсенең дә үзен реаль сәяси көч буларак күрсәтә алмаганлыгын билгеләп үтте. “Сайлаучы кемнең кем икәнлеген бик яхшы күреп тора бит, - диде ул. Парламентта эшләү тәҗрибәсенә ия партия буларак безнең эшләребез дә, лозунгларыбыз да халыкка таныш һәм якын. Башкалар да шулай эшләп карасын әле!” 

Фракция җитәкчесе шулай ук федераль үзәкнең милли республикаларга карата сәясәте белән килешмәвен белдерде. “Федераль үзәк менә егерме елдан артык регионнарның хокукларына һәм вәкаләтләренә тыкшына, аларны инкарь итә, федерализмны санга сукмый, - диде депутат. – Милли республикаларның җитәкчеләрен “президент” дип атарга ярамау, мәктәп программаларындагы милли-региональ компонентны юкка чыгарырга маташу үзәкнең федерализм белән бернинди уртаклыгы булмаган хилаф сәясәте турында сөйли”. 

Очрашу ахырында Удмуртия Республикасы Дәүләт Советының КПРФ фракциясе һәм Татарстан Республикасы Дәүләт Советының КПРФ фракциясе арасында хезмәттәшлек турында килешүгә кул кую тантанасы булды. Әлеге документка Хафиз Миргалимов һәм Удмуртия Республикасы Дәүләт Советының КПРФ фракциясе җитәкчесе Владимир Чепкасов кул куйдылар. 

● 9 июльдә ТР Дәүләт Советы Рәисе Фәрит Мөхәммәтшин Саратов өлкәсе Думасының 20 еллыгына багышланган тантаналы чарада катнашты. Киләсе елның мартында ТР Дәүләт Советына да 20 еллыгын бәйрәм итәсе була.

Саратов Думасында котлау сүзләре белән чыгыш ясаганда, Фәрит Мөхәммәтшин Россия парламентлары юбилейларының үзара элемтәсен ассызыклады. Ул билгеләп үткәнчә, 20дән артык ел элек РФ субъектларының дәүләт хакимияте органнарының яңа системасы формалаштырылган булган. “Ул вакытта демократия, федерализм, гражданлык җәмгыяте һәм базар икътисады принципларына нигезләнеп, дәүләт структурасын яңача төзергә кирәк иде. Россия кебек мондый зур илдә төбәк парламентларыннан башка бу бурычны хәл итеп булмый дип саныйм. Тарихи планда 20 ел күп булмаса, Саратов Думасының парламент тормышында катнашканнар өчен бу - тулы бер чор”, - диде Фәрит Мөхәммәтшин. 

ТР парламенты башлыгы котлавында билгеләп үткәнчә, 2006 нчы елда ТР Дәүләт Советы һәм Саратов өлкәсе Думасы арасында хезмәттәшлекнең төп механизмнарын билгеләгән парламентара килешү имзаланган. “Мондый тыгыз, дустанә, конструктив элемтәләрнең үз нәтиҗәләрен бирүе куандыра. Без җирле үзидарә өлкәсендә тәҗрибә уртаклашабыз, федераль парламентка закон чыгару инициативаларын чыгарганда бердәм позицияне булдырабыз, мәдәни элемтәләрне һәм безнең төбәкләрнең иҗтимагый берләшмәләре арасында туры элемтәләрне тирәнәйтәбез”, - диде ТР ДС Рәисе. 

ТР парламенты башлыгы, татарларның яшәве өчен уңайлы шартлар булдырган, Сабан туе халык бәйрәмен билгеләп узу мөмкинлеге өчен, Саратов җиренә рәхмәт белдерде. 

Фәрит Мөхәммәтшин билгеләп үткәнчә, Саратов җире Югары партия мәктәбендә белем алуы белән аның хәтерендә. “Саратов Югары партия мәктәбендә белем алуым турында сөйләгәндә, төрле милләтләрнең язмышы һәм безнең дәүләт тарихының төрле чор үзенчәлекләре үрелгән дустанә атмосфералы шәһәрне искә төшерми булдыра алмыйм”, - дип билгеләде ТР парламенты спикеры. 

Тантанада Саратов өлкәсе губернаторы Валерий Радаев, Мордовия Республикасы, Пенза һәм Самара өлкәләре парламентлары рәисләре, РФ Дәүләт Думасы депутатлары, башка рәсми затлар катнашты.  

● 10 июльдә  ТР Дәүләт Советы Рәисе Фәрит Мөхәммәтшин Буа районында булды.  Анда ике социаль объект ачылды. 
Фәрит Мөхәммәтшинның Буа районында эш сәфәрен Әлшәй авылыннан башланды: анда ул полиция хезмәткәре өчен административ-торак комплексы ачылу тантанасында катнашты. Полиция хезмәткәре Александр Кириллов гаиләсе белән полиция бүлеге белән бер түбә астында урнашкан өч бүлмәле фатирга күчте. Бинаның гомуми мәйданы - 95 кв.м, смета бәясе - 2,5 млн. сум. 

Буа районы башлыгы Азат Айзатуллов сәламләү сүзендә, бүген районда куанычлы көн – берничә яңа социаль объект ачыла, дип канәгатьлек белдерде. 

ТР ДС Рәисе ассызыклаганча, авыл җирлекләрендә участковыйлар өчен яңа комплекслар төзү буенча программаның инициаторы – ТР Президенты Рөстәм Миңнеханов һәм ул программа участок уполномоченныйлары институтын ныгыту өчен бик мөһим. 

Шулай ук Мөхәммәтшин республикада авылларны саклау буенча башкарыла торган системалы дәүләт сәясәте турында искәртте. Авылны саклап калу бик мөһим – нәкъ менә авылда яңа буынга милли традицияләр һәм мәдәният бирелә, дип саный Мөхәммәтшин. 

ТР буенча эчке эшләр министры урынбасары – полиция башлыгы Рафаил Гыйльманов ассызыклаганча, участковый Александр Кириллов 2003 нче елдан республика конкурсларында берничә тапкыр иң яхшысы дип танылган, ә бөтенроссия конкурсларында иң яхшылар бишлегенә кергән. 

Александр Кириллов, күрсәтелгән ышаныч өчен, республика җитәкчелегенә рәхмәт белдерде. 

Шулай ук Кошко-Шемякино авылында социаль объект ачылышы булды – монда күп функцияле үзәк ишекләрен ачты. 492,8 кв.м мәйданлы комплекста ФАП, 60 урынлы клуб, 15 урынлы балалар бакчасы, 15 урынга башлангыч мәктәп урнашкан. Смета бәясе - 21,5 млн.сум. 

Фәрит Мөхәммәтшин балаларны мәктәпле булалары белән котлады. Аның сүзләренчә, яңа күп функцияле үзәк балаларга да, өлкәннәргә дә хезмәт күрсәтәчәк. 

Моннан тыш, 2012-2014 елларда Буа районында 31,7 млн. сумлык 7 модульле ФАП төзелгән, 2,7 млн. сумга 27 пункт ремотланган. “Бердәм Россия” партиясенең “Яшәү сыйфаты (Сәламәтлек)” проекты кысаларында модульле ФАП төзелә, медицина учреждениеләре җиһазландырыла, яңа информацион технологияләр кертелә. Быел ТРда 43 муниципаль районда 175,9 млн.сумлык 75 ФАП төзү планлаштырылган. 

Соңыннан Фәрит Мөхәммәтшин “Ак Барс Буа” ҖЧҖ комбайннары парадында булды һәм авыл хуҗалыгы предприятиеләре җитәкчеләре белән очрашты. 

“Татарстанда социаль-мәдәни өлкә һәм сәламәтлек саклау объектларын төзү һәм торгызу буенча берничә максатчан программа тормышка ашырыла”, - дип искәртте Фәрит Мөхәммәтшин. 

“Хәзер авылда кызган чак – атна-ун көннән аерым культураларны җыеп алу эшенә керешергә кирәк, соңыннан көзге культуралар өчен сөрүлек әзерләргә. Буалыларның, һәм тулаем республика халкының кәефе яхшы, һәм бу авыл хуҗалыгы җитештерүчеләре алдына куелган барлык бурычлар вакытында башкарылыр дигән ышаныч бирә”, - дип билгеләде ТР ДС Рәисе. 

● 11 июльдә Питрәч районы мөһим вакыйгаларга бай булды: Пановка авылында 200 кешелек клуб ачылды, ә Питрәчнең Җиңүгә 65 ел урамында исә 32 фатир хуҗасына социаль ипотека йортыннан күптән көтелгән ачкычлар тапшырылды. Әлеге тантаналы чараларда Татарстанның Дәүләт Советы рәисе, “Бердәм Россия” партиясенең Татарстандагы бүлекчәсе Секретаре Фәрит Мөхәммәтшин да катнашты. 

- Авылларны саклап калу өчен нишләргә кирәк? Беренче чиратта, мәдәният йортлары булдыру яисә инде аларны төзекләндерү таләп ителә. Бирегә балалар да, яшүсмерләр дә, өлкәннәр дә килә ала. Клубларда аларның һәммәсе өчен төрле кызыклы чаралар оештырып була. Сезнең биредә базар юк. Шуңа күрә халык кибетләрдә генә аралаша. Эшләүчеләр исә хезмәт урыннарында бер-берсенең хәлләрен белешеп кайтадыр. Шулай да, Мәдәният йортын башка бернинди бина да алыштыра алмый. Ул безгә үзебезнең күпмилләтлелекне, гореф-гадәтләребезне сакларга ярдәм итә, - дип сөйләде Фәрит Мөхәммәтшин. 

Аның сүзләренә караганда, авылларны үстерү, камилләштерү эшчәнлеге шактый авыр бара. Тик алга китеш күренә һәм бу уңай вәзгыять авылларда халыкны саклап калырга ярдәм итә. 

Мәсәлән, Пановка авылының Мәдәният йортында концерт залы белән беррәттән төрле түгәрәкләр уздыру өчен махсус кабинетлар да, китапханә дә бар. Клубны төзү 11,2 миллион сумга төшкән. Өстәвенә, ул өр-яңа заманча җиһазлар белән тәэмин ителгән. Әлеге эш белән, кагыйдә буларак, фирка проектлары кысаларында “Бердәм Россия” партиясе шөгыльләнә. 

Моңа кадәр Пановкада барча халыкны сыйдырырлык Мәдәният йорты булмаган. Искесе исә, гомумән дә, җимерек хәлдә. Шуңа күрә авыл халкы яңа мәдәният учагы ачылуны түземсезләнеп көтеп алган. 

- Авылыбыз зур, яшьләр дә бихисап. Тик бүгенге көнгә кадәр алар кичләрен кая барырга белмичә интегәләр иде. Ниһаять, яңа Мәдәният йортында кино да күрсәтерләр, яшьләр өчен кичке биюләр дә оештыра башларлар, дип өметләнәм. Шунысына шаккатам, әлеге бинаны шундый тиз төзеделәр ки, матур булып калкып чыкканын сизми дә калдык, - дип шатлыгы белән уртаклашты Пановка авылында гомер итүче Нина Гришина. 

Нина апа хәзер иске Мәдәният йорты бинасын да төзекләндереп, авыл халкы өчен тагын бер файдалы бина төзеп куйсыннар иде дип хыяллана. Бу аңлашыла да, чөнки авылда ташландык хәлдәге биналар бихисап. Моның шулай булуын үзенең чыгышында Фәрит Мөхәммәтшин да ассызыклап үтте. 

- Пановка миңа сугыш чоры авылын хәтерләтте. Йортлар иске, кайбер биналарны төзекләндерү таләп ителә. Шулар арасында яңа Мәдәният йорты берүзе балкып утыра, - дип авылның җирле үзидарәсенә тәнкыйть сүзләре җиткерде җитәкче. 

Шунысын да билгеләп үтү кирәк, хәзерге вакытта республикада 9 мең урынга исәпләнгән 47 мәдәният йорты төзелә. Әлеге программаны тормышка ашыру исә алга таба да дәвам итәчәк. 

Татарстан җитәкчелеге Питрәч авылын үстерүгә дә зур игътибар бирә. Район үзәге елдан-ел камилләшә, матурая. Демо-график вәзгыять тә яхшыра. Шуңа күрә биредә яңа торак йортлар төзү мөһим бурычларның берсе буларак карала. Бер-бер артлы калкып чыккан йортлар яшьләргә туган җирләренә кайтып яшәргә, эшләргә менә дигән мөмкинлек бирә. Социаль ипотека программасы исә халык өчен аеруча зур бүләк. 

Шундый йортларның берсе 11 июль көнне кулланылышка тапшырылды. Биредә бюджет оешмаларында эшләүче 30 гаилә һәм балалар йортында үскән ике бертуган гомер итәчәк. Җиңүнең 65 еллыгы урамында бу – социаль ипотека про-граммасы буенча төзелгән бердәнбер йорт түгел. Биредә әлеге төр тораклардан тулы бер бистә калкып чыккан дип әйтергә мөмкин. 

Бүген 32 гаилә фатирлы булды. Бу чын мәгънәсендә шатлыклы вакыйга. Тик район җитәкчелегенә йорт төзеп бирү белән генә чикләнергә ярамый. Биредә яшәүчеләргә балалар бакчасы, мәктәп, юллар, машина кую урыннары кирәк. Эшлисе эшләрегез алда әле, - дип район хакимияте вәкилләренә мөрәҗәгать итте Фәрит Мөхәммәтшин. 

● 12 июльдә Мәдәният, фән һәм милли мәсьәләләр комитеты эшчәнлегенең нәтиҗәләренә багышланган матбугат конференциясе булып үтте. Комитет рәисе Разил Вәлиев, биш ел эчендә кабул ителгән законнар, үтәлмичә калган планнар турында сөйләп, комитет эшчәнлеген гадәттән тыш нәтиҗәле булды, дип бәяләде.

Разил Вәлиев комитетның төп эшчәнлеге — халыкара мөнәсәбәтләрне көйләү икәнен искәртте. “Әгәр дә халыклар арасында мөнәсәбәт дустанә булмаса, башка законнарны чыгаруның мәгънәсе дә юк, чөнки алар барыбер эшләмәячәк”, - диде комитет җитәкчесе һәм мисал буларак Украинада булган хәлләрне китереп китте. 

Моннан 3-3,5 еллар чамасы элек, РФ Дәүләт Думасында “Мәгариф турында” закон проекты эшләнелә башлаган иде. “Соңгы чакрылышта комитет эшләгән иң катлаулы һәм иң авыр законнарның берсе — ул “Мәгариф турында”гы закон булды. Безнең комитет тарафыннан РФ Хөкүмәте һәм КПРФ фракциясе эшләгән закон проектлары каралды, өйрәнелде. Нәтиҗәдә, бу ике проектны берләштереп, Татарстан Республикасы законы проекты булдырылды”, - диде Разил Вәлиев соңгы 5 еллыкта башкарган эшләренә нәтиҗә ясаганда. 

“Мәгариф турында”гы закон проекты интернетта халык хозурына да куелган иде. Шуның нәтиҗәсендә, халык тарафыннан бу закон проектына кертелергә тиешле 20 меңнән артык төзәтмә һәм тәкъдим булган. ТР Дәүләт Советының Мәдәният, фән һәм милли мәсьәләләр комитетыда үзенең 17 төзәтмәсен тәкъдим иткән, шуларның 11е РТ Дәүләт Советы депутатлары тарафыннан игътибарга алынган. 

Исәпкә алынмаган төзәтмәләр һәм тәкъдимнәр дә булган. Шулар рәтенә парламент депутаты БДИны туган телдә бирү мөмкинлеге хакындагы төзәтмәне кертте. “Комитет чыгарылыш сыйныф укучысы, теләге булган очракта, БДИны туган телендә бирергә мөмкин дигән төзәтмә кертүне сораган иде. Кызганыч, бу тәкъдим кабул ителмәде. Киләсе чакрылыш депутатлары бу хакта уйласын иде. Ник дигәндә, рус телендә генә БДИ тапшыру милли мәктәпләрнең бетерүенә китерәчәк”, - диде Разил Вәлиев мәктәпләр язмышы турында борчылып. 

Мәдәният, фән һәм милли мәсьәләләр комитеты тарафыннан эшләнгән закон проектлары рәтендә “ТРда музейлар һәм музей эше турында”, Ураза һәм Корбан гаетләрендә ял итү, 21 майны рәсми рәвештә Идел буе Болгарстанынының Ислам динен кабул итү көне дип тану һ.б. законнар бар. 

Комитет тарафыннан барлыгы 51 закон проекты эшләнелгән, шуларның 48е ТР Дәүләт Советы тарафыннан кабул ителгән. 

Киләчәккә булган планнар турында сөйләгәндә һәм узган чакрылышта нинди законга кулыгыз җитмәде дигән сорауга Разил Вәлиев: “Начар законнар булмый, алар барысы да халык мәнфәгатен истә тотып эшләнелә һәм аларың үтәлүе тикшерелә. Әгәр закон үтәлми икән, аны кабул итүдән ни мәгънә? Тик әле киләчәктә эшләнеләчәк законнар күп. Бездә еш кына авылларның киләчәгенә кагылган сораулар күтәрелә. Авыл ул ит, сөт, уңыш бирә торган гына урын түгел, бу безнең телебез, гореф-гадәтләребез сакланып калган җир дә. Киләчәктә авылларны комплекслы үстерү турында закон проекты булдырыга кирәк”, - дип җавап бирде. 

Депутатлыкка кандидат буларак Разил Вәлиев сайлаучылары белән 100гә якын очрашу үткәргән. “Әгәр син сайлаучылар белән очрашып, аларның зарларын тыңламасаң, ярдәм итмәсәң, депутат булуның мәгънәсе юк. Депутатларның төп эше законнарны эшләү, кабул итү. Шуңа тагын сайлаучылар белән эшләү дә өстәлә. Закончыларның таләпләрен белми торып, закон проектын эшләүнең файдасы булмый”, - диде һәм булачак депутатларны халык белән күбрәк аралашырга, аларның теләкләрен исәптә тотарга өндәде. 

● 19 июльдә ТР Дәүләт Советы Рәисе Фәрит Мөхәммәтшинның Муниципаль берләшмәләрнең гомумроссия конгрессы башкарма директоры Виктор Панкращенко белән очрашты.
Виктор Панкращенко муниципаль хезмәткәрләрне махсус эшләнгән программа белән укыту тәкъдиме белән чыкты. Ул бу хакта Татарстан парламенты башлыгына Страсбургта, җирле һәм региональ хакимиятләр конгрессының XXVI сессиясе вакытында сүз каткан иде. Апрель аенда Татарстан парламентында Фәрит Мөхәммәтшин Муниципаль берләшмәләрнең гомумроссия конгрессы вәкилләре белән очрашты, анда яңа проектны тормышка ашыруның төп юнәлешләре хакында сөйләштеләр. 

Проект Казан федераль университеты базасында тормышка ашырылыр дип көтелә. Муниципаль хезмәткәрләрне укыту яисә кабаттан укыту концепциясен гомумроссия конгрессы КФУ белән берлектә әзерләргә тиеш. 

Очрашуда Муниципаль берләшмәләрнең гомумроссия конгрессы башкарма директоры урынбасары Виктория Браилица, КФУның дәүләт һәм муниципаль идарәсе югары мәктәбе директоры Лилия Нургатина һәм башка рәсми затлар катнашты. 

● 24 июль көнне Мәскәүдә Татарстан Республикасы Дәүләт Советы Рәисе Фәрит Мөхәммәтшин Россия Федерациясе Үзәк сайлау комиссиясе рәисе Владимир Чуров белән очрашты. Очрашу РФ ҮСК дә узды. Анда ТР ҮСК рәисе Әгъзам Гобәйдуллин да катнашты. 

Фәрит Мөхәммәтшин Владимир Чуровка Татарстан Республикасында сайлау кампаниясе барышы турында сөйләде. 

Владимир Чуров ТР Үзәк сайлау комиссиясендә үткәрелә торган эшне уңай бәяләде һәм республикада тотрыклы иҗтимагый-сәяси вәзгыять булуын билгеләп үтте. Очрашуда катнашучылар сайлаучылардан имза җыю һәм партия исемлеге, шулай ук бер мандатлы сайлау округлары буенча депутатлыкка кандидат буларак гаризалар бирүчеләр саны арту сәбәпле, башка мәсьәләләрне дә карадылар. 

Владимир Чуров Фәрит Мөхәммәтшинның агымдагы елның августында Татарстанга чакыруын кабул итте. Ул сайлау законнары, республикада сайлау кампаниясе барышы буенча өстәмә консультация үткәрәчәк. 

Фәрит Мөхәммәтшин бүген Россия ҮСК рәисе урынбасарлары Леонид Ивлев һәм Станислав Вавилов белән дә очрашты, алар ике як өчен дә кызыклы мәсьәләләр буенча фикер алышты.
● 24 июль Мәскәүдә ТР Дәүләт Советы Рәисе Фәрит Мөхәммәтшин Мәскәү шәһәре Думасы Рәисе Владимир Платонов белән очрашты. Кунак Татарстанга эш сәфәре белән килгән. 

Владимир Платонов Татарстан парламенты эшчәнлеге, IV чакырылыш ТР Дәүләт Советы эшчәнлеге нәтиҗәләре белән танышты һәм аның федераль закон чыгару органы белән багланышын югары бәяләде. 

ТР Дәүләт Советында очрашу барышында Россиядә парламентаризмны үстерүгә, федераль законнардагы үзгәрешләргә кагылган мәсьәләләр турында сөйләштеләр. 

Фәрит Мөхәммәтшин төбәкнең социаль-икътисади күрсәткечләрен билгеләде, парламент эше турында сөйләде. Яклар алдагы сайлаулар темасына кагылдылар, 14 сентябрьдә ТР Дәүләт Советының гына түгел, ә Мәскәү шәһәре Думасының да яңа составы сайланачак. 

Мәскәү һәм Казан мисалында эре шәһәрләрдә җирле үзидарәне оештыру үзенчәлеге фикер алышуның төп темасы булды. 

Кунак республика парламенты башлыгы белән очрашу алдыннан парламент үзәген зур кызыксыну белән карап чыкты. 

Билгеләп үтик: Владимир Платонов ТР Дәүләт Советы һәм Мәскәү шәһәре Думасы арасында 2011 елда имзаланган хезмәттәшлекне үстерү Беркетмәсе кысаларында республика парламентында булды. Килешүнең төп максаты – парламентара элемтәләрне үстерү һәм закон чыгару эшчәнлегендә тәҗрибә белән уртаклашу. 

Очрашуда шулай ук парламентның Дәүләт корылышы һәм җирле үзидарә комитеты рәисе Валентина Липужина, Икътисад, инвестицияләр һәм эшкуарлык комитеты рәисе Марат Галиев,  Мәдәният, фән, мәгариф һәм милли мәсьәләләр комитеты рәисе Разил Вәлиев катнашты. 

Бүген Владимир Платонов Фәрит Мөхәммәтшин катнашында берничә очрашу һәм сөйләшү уздырачак, республика башкаласының тарихи-архитектур күренеше белән танышачак, Универсиада объектларында булачак. 

IT-паркта Мәскәү шәһәре Думасы Рәисенә яңа технологияләр тәкъдим ителәчәк, ә Зөя утрау-шәһәрчегендә - уникаль архитектура һәйкәлләре.
● 28 июльдә республика мөселманнары изге рамазан ае тәмамланган көнне – Ураза бәйрәмен – билгеләп үтәләр. Гадәттәгечә, бик күп мөселманнарның бу көне мәчетләрдә җәмәгать белән бергә намаз укудан башланды. Казанның иң борынгы ислам үзәге саналган Мәрҗани мәчетендә ТР Дәүләт Советы Рәисе Фәрит Мөхәммәтшин, йөзләгән мөселманнар белән бергә бәйрәм вәгазе тыңлады.

Иске татар бистәсендәге әлеге мәхәллә аксакаллары белән намаздан соң сөйләшү вакытында Фәрит Мөхәммәтшин Татарстанның мөселман өммәтендә тотырыклылыкның ныгуы белән канәгатьләнүен белдерде. “Республика җитәкчелеге милләтләр һәм диннәр арасындагы татулыкка һәм мөнәсәбәтләргә аеруча зур игътибар бирә, - диде ул. – Башкача ярамый да, чөнки төрле дин вәкилләре һәм төрле милләт кешеләре яхшы күршеләрчә гөрләшеп яшәгәндә генә республиканың иминлеген тәэмин итеп була. Татарстанда урнашкан тәртипне бозуга без юл куймаска тиеш, кайбер илләрдәге кебек тискәре күренешләрне, милләтләр арасындагы конфликтларны һәм хәтта гражданнар сугышына китергән бәрелешләрне булдырмас өчен без барысын да эшләячәкбез”. Саубуллашкан чакта Дәүләт Советы Рәисе мәчетнең җитәкчеләренә һәм аксакалларга иминлек вә тынычлык теләде. 

Аннары Фәрит Мөхәммәтшин республика ММЧ вәкилләре белән очрашты. Журналистлар белән әңгәмә вакытында ул татар халкының рухи халәтенә ислам диненең йогынтысы көчәя баруны билгеләп үтте. “Мәчеткә йөрүче халыкның елдан ел арта баруы куандыра, - диде ул. – Бездәге алла йортларына татарлар гына түгел, башка милләт мөселманнары да йөри – бу төрле халыкларны якынайтуга хезмәт итә. Рамазан ашаудан тыелу гына түгел бит ул, аның асылы рухи чистарыну, камиллеккә омтылу. Минемчә, кеше өчен тиешле дини кануннарны үтәү генә мөһим түгел, ә ул үзенең чынлап та диндар икәнлеген үз гамәлләре белән, эчке культурасы белән күрсәтергә тиеш”. 

Республика парламенты җитәкчесе Татарстанның һәм аның күп милләтле халкының киләчәктә дә һәр яктан уңышлы җәмгыять үрнәге булып каласына ышаныч белдерде.
● 29 июльдә ТР Дәүләт Советы Рәисе Фәрит Мөхәммәтшин Казан Кремлендә төрле тармакларда тырышып эшләүче иллеләп кешегә – алар арасында геологлар, табиблар, җәмәгать эшлеклеләре, фән һәм мәдәният эшлеклеләре, педагоглар, машина төзелеше, мәгълүматлаштыру һәм элемтә тармаклары, азык-төлек сәнәгате, физик культура, транспорт, авыл хуҗалыгы хезмәткәрләре, икътисадчылар, төзүчеләр бар – дәүләт бүләкләрен тапшырды. 

Фәрит Мөхәммәтшин залда җыелганнарны сәламләп, республика үсешенә керткән хезмәтләре өчен, рәхмәт белдерде. Парламент башлыгы билгеләп үткәнчә, дөнья сәясәтендә, икътисадта һәм социаль өлкәдә кыенлыкларга карамастан, Татарстан үсә һәм күп күрсәткечләр буенча күрше төбәкләрдән алда бара. 

“Монда безнең республиканың иң күренекле кешеләре җыелган, һәрберсе үз тармагында, үз эшендә бик югары күрсәткечләргә ирешкән. Аларның уңышлары хезмәт иткән коллективлары тарафыннан танылган. Аларның фидакарь хезмәтләре республика һәм илебез җитәкчелеге тарафыннан да югары бәяләнә”, - диде ул, җыелганнарга мөрәҗәгать итеп. 

ТР парламенты спикеры республика җитәкчелеге исеменнән кунакларны котлап, чараның төп вакыйгасына күчте. 

	Дәүләт Советының илле өченче утырышы


8 июльдә ТР дүртенче чакырылыш Дәүләт Советының илле өченче утырышы булды.

ТР Дәүләт Советының 53нче утырышының беренче соравын карап, депутатлар Татарстан Республикасы җәмәгать судьяларын сайладылар

Татарстан Республикасы җәмәгать судьялары вазыйфаларына Татарстан Республикасы Югары суды тарафыннан тәкъдим ителгән кандидатураларны карап, Татарстан Республикасы Дәүләт Советының Законлылык һәм хокук тәртибе комитеты карары нигезендә, Әлмәт районы, Яр Чаллы шәһәре, Казан шәһәренең Яңа Савин, Идел буе һәм Совет районнары буенча җәмәгать судьялары сайланды. Судьялар 5 елга сайлана.
“Татарстан Республикасы җәмәгать судьялары турында” Татарстан Республикасы Законынның 7 маддәсенә үзгәреш кертү турында” закон проекты каралды. Проект җәмәгать судьяларын озаграк срокка сайлауны күздә тота. Бу мәсьәлә буенча республиканың юстиция министры Лариса Глухова чыгыш ясады. 

ТР Дәүләт Советының Законлылык һәм хокук тәртибе комитеты рәисе Шакир Яһудин бу нисбәттән депутатлар фикерен җиткерде. Закон проекты кабул ителгән очракта, җәмәгать судьялары 5 елга түгел, 10 елга сайланачак. Комитет җитәкчесе фикеренчә, бу судьяларга тәҗрибә тупларга һәм җәмәгать судьяларының дәрәҗәсен күтәрергә, бу эшкә судьяларны җәлеп итәргә булышачак.

Әтнә, Аксубай һәм Лаеш районнары статусын һәм территорияләре чикләрен тәгаенләп билгеләү турында өч закон проектын кабул итте. 

Бу мәсьәлә буенча доклад белән ТР юстиция министры Лариса Глухова чыгыш ясады. Ул искәртеп үткәнчә, закон проектлары чикләрне ачыклауга һәм топографик материаллар бирүгә юнәлдерелгән. Закон проектлары, муниципаль берәмлекләрнең чикләрен картографик сурәтләү буенча җир төзү эшләре комплексын башкару сәбәпле, әзерләнгән. Бу эшләр комплексына, “РФдә җирле үзидарәне оештыру буенча гомуми принциплар турында”гы ФЗ таләпләрен тормышка ашыру кысаларында ТР Дәүләт Советына бирү өчен, карталар (планнар) әзерләү эше керә. 

“Аксубай муниципаль районы” муниципаль берәмлеге һәм аның составындагы муниципаль берәмлекләрнең территория чикләрен һәм статусын билгеләү турында”гы ТР законына үзгәрешләр кертү турында”гы закон проектларында һәм Әтнә муниципаль районына кагылган шундый ук закон проектында районнарның һәм аларның составларындагы муниципаль берәмлекләрнең чикләрен үзгәртү турында сүз бармый. Ләкин Лаеш районы территориясендә бераз үзгәрешләр була. Лариса Глухова хәбәр иткәнчә, алар Олы Кабан, Орел, Матюшино, Столбище авыл җирлекләренә кагыла. Үзгәрешләр “Смарт-сити” кебек республиканың эре инвестицион проектларын тормышка ашыру сәбәпле була. 

ТР ДС депутаты Виктор Бударин искәрткәнчә, закон проектлары алдан ТР ДСның Дәүләт корылышы һәм җирле үзидарә комитеты утырышларында каралган. ТР ДСның Хокук идарәсеннән, ТР Президентының Дәүләт хокук идарәсеннән, ТР прокуратурасыннан, ТР Җәмәгать палатасыннан, ТР Юстиция министрлыгыннан уңай нәтиҗәләр алынган. 

Тавыш бирү нәтиҗәсендә, закон проектлары барлык өч укылышта кабул ителде.
2015 елга Татарстанда пенсионерның яшәү минимумы 6310 сум күләмендә расланды. Закон проекты бүген ТР ДС утырышында берлык өч укылышта кабул ителде. 

Тиешле финанс елына пенсионерның яшәү минимумы, “Дәүләт социаль ярдәме турында”гы федераль законда каралган пенсиягә федераль социаль түләү күләмен билгеләү өчен, билгеләнелә. 

Бу мәсьәлә буенча чыгыш ясаган ТР икътисад министры Мидхәт Шаһиәхмәтов хәбәр иткәнчә, 2015 елга ТРда пенсионерның яшәү минимумы күләме ТР тиешле законында билгеләнгән кулланучылар кәрзине нигезендә исәпләнгән. Моннан тыш кулланучылар кәрзиненә кергән туклану продуктларына бәяләр дәрәҗәсе үсеше турында статистика буенча , башкарма хакимиятнең федераль органының мәгълүматлары исәпкә алынган. 

Министр билгеләп үткәнчә, 2015 елга яшәү минимумын билгеләү ТР бюджетыннан өстәмә чыгымнар таләп итми. Федераль закон нигезендә 2015 елга РФдә пенсионерның яшәү минимумы 6646 сум күләмендә расланган. Шулай итеп, Татарстан күрсәткече федераль күрсәткечтән артмый.
“Татарстан Республикасы территориясендә гомуми файдаланудагы автомобиль һәм шәһәр җир өсте электр транспортында пассажирлар йөртүне оештыру турында”гы Татарстан Республикасы Законынның 11 һәм 15 маддәләренә үзгәрешләр кертү турында”гы закон проекты каралды. Тәкъдимнәр белән ТР транспорт һәм юл хуҗалыгы министры Ленар Сафин чыгыш ясады. 

Министр транспорт чараларын техник тәэмин итү турындагы документларның формасы, эчтәлеге һәм аны алып бару тәртибен билгеләүне тәгаенләү өлешенә үзгәрешләр кертүне сорады. Ул шулай ук Законның 15нче маддәсендәге 3нче өлешен “Транспорт чараларын техник күзәтү турында һәм Россия Федерациясенең аерым закон актларына үзгәрешләр кертү турында”гы 2011нче елның 1 июлендәге Федераль закон нигезләмәләренә туры китерү таләп ителүен дә билгеләп үтте.
Бүгенге утырышта Татарстан Республикасы законнарының татар һәм рус телләрендәге текстлары тәңгәллеген билгеләү буенча ТР Дәүләт Советы комиссиясе эшчәнлеге турында хисап белән аның рәисе Роберт Миңнуллин чыгыш ясады. 

“Безнең Комиссия 2009 елның 22 апрелендә Дәүләт Советы карары белән төзелде. Комиссия әгъзалары булып депутатлар Илшат Әминов, Ислам Әхмәтҗанов, Фәйрүзә Мостафина һәм Илсур Сафиуллин эшләделәр. Әлеге депутатлар ике дәүләт телен дә яхшы белүче һәм кирәк чакта документлар, карарлар, законнар белән ике телдә дә эшли алучы иптәшләр. Мин аларга бер фикердә булганыбыз өчен, татар телен дәүләт теле итеп үстерүдә Дәүләт Советында да, үзләренең төп эш урыннарында да армый-талмый эшләгәннәре өчен рәхмәтләремне җиткерәсем килә”, - диде Роберт Миңнуллин. 

Чыгыш яаучы билгеләп узганча, ике телдәге законнарның тәңгәллеген тикшерү ул, үтә җаваплы һәм иҗади хезмәт тә. Беренчедән, моңа кадәр татар теле законнар теле буларак, бөтенләй диярлек файдаланылмаган. “Дөрес, татар теле – бөек тел. Ул кайчандыр Рәсәйдә дипломатия теле булган. Бүген исә ул аралашу теле, китап теле, әдәбият теле, сәхнә теле, радио-телевидение теле, әмма, зур үкенечкә, тулы канлы законнар чыгару теле түгел. Шуңа күрә дә законнарны татар теленә тәрҗемә итү зур авырлыклар белән бара. Беренчедән, русча язылган законнарның теле болай да чит сүзләр белән чуарланып бетте. Биредә, әлбәттә, безнең депутатларыбызның бер гаебе дә юк, чөнки без үзебезнең законнарыбызда, нигездә, федераль законнардагы сүзләрне, терминнарны гына файдаланабыз. Соңгы берничә дистә елда законнарыбызга килеп кергән чит тел сүзләре йөзләгән, меңләгән,” – диде комиссия рәисе. 

Ул, шулай ук, Дәүләт Советы Аппаратының тәрҗемәчеләр төркеменә зур рәхмәт сүзләрен ирештерде. 20-25 ел эчендә Дәүләт Советында эшләүче тәрҗемәчеләр тау кадәр хезмәт куйдылар. Законнарны татарчага тәрҗемә итүнең үз мәктәбен булдырдылар, дип белдерде. 

- Республикада күренекле галимнәрдән, практиклардан торган, терминнар белән эшләүче, татар телендәге рәсми документларның телен өйрәнүче, экспертизалар уздыручы, яңа терминнарны законлы рәвештә кулланылышка кертүче лингвистик үзәк булырга тиеш иде. Без тырышып карадык, ләкин очына чыга алмадык. Шуңа күрә дә тәрҗемәче кызларыбыз галимнәр эшләргә тиешле җаваплы эшләрне дә башкаралар,” - диде Р.Миңнуллин.

Дүртенче чакырылыш Дәүләт Советы барлыгы 55 утырыш уздырган, шул вакыт эчендә 569 закон, 3082 карар кабул ителгән. Биш ел 569 законның барсы да ике дәүләт телендә комиссия заключениесе белән Президентка җибәрелгән. Аларның берсенә дә замечание булмаган, кире кайтарылмаган.
Татарстан Республикасы башлыгы атамасын үзгәртү мәсьәләсе турында тагын бер кат федераль үзәк белән сөйләшергә кирәк, дигән фикер белдерде ТР Дәүләт Советы Рәисе Фәрит Мөхәммәтшин матбугат конференциясендә. 

“Без бу закон Дәүләт Думасы тарафыннан үз вәкаләтләрен арттырып кабул ителгән дип саныйбыз, - дип билгеләде Фәрит Мөхәммәтшин. – Сүз Россия Конституциясенең хакимият структурасын һәм парламент атамасын, субъект башлыкларын, башкарма хакимият җитәкчеләрен субъектлар үзләре билгели дип язылган маддәсе турында бара”. ТР Дәүләт Советы Рәисе, Татарстанның федераль үзәк белән килешүгә ия бердәнбер субъект икәнен дә искәртеп узды. 

“Без карарбыз, әлегә әйтүе кыен. Бу мәсьәлә федераль үзәк белән тагын бер кат сөйләшүләр темасы булырга тиеш дип уйлыйм”, - диде ул. 

“Халыктан президентлыкны саклау турында мөрәҗәгатьләр күп килә, - дип белдерде парламент башлыгы. – Шул исәптән, республикадан читтә яшәүче татарлардан коллектив мөрәҗәгатьләр дә шактый”.
ТР Дәүләт Советы Рәисе Фәрит Мөхәммәтшин IV чакрылыш эшенә нәтиҗә ясады. 

"Бу чакырылыш өчен заманалар җиңел булмады. Депутатлар корпусы, татарстанлылар белән бергә, Универсиада җиңүләрен дә, “Булгария”, Казан аэ-ропортындагы самолет һәлакәте кайгыларын да кичерде. Безнең арадан танылган шәхесләр, хезмәттәшләребез китеп барды”, - дип башлады ул чыгышын. 

ТР Дәүләт Советы эшчәнлегенә килгәндә, Фәрит Мөхәммәтшин Парламентның икътисади кризис йогынтысын киметү өстендә федераль закон чыгару органы белән тыгыз элемтәдә эшләвен, ТР Президентының Парламентка ел саен җибәргән юлламалары, Хөкүмәт белән Дәүләт Советының эшчәнлеге, ТР Прокуратурасы, хокук саклау органнары белән тыгыз элемтәдә торулары законнарны тагы да камиллләштерергә ярдәм итүе турында сөйләде, аларның уртак эштә керткән өлешләре өчен рәхмәт әйтте. 

Фәрит Мөхәммәтшин республикада булдырылган иннавацион проектлар һәм аларга кагылышлы законнарның мөһимлеген ассызыклады. “Финанс ресурсла-рын дөрес бүлү, заманча инновацион инфраструктуралар булдыру — яшьләребезнең киләчәге өчен башкарылды, - диде ул һәм ТР Дәүләт Советының икътисадка кагылышлы законнарын барлады. - Дәүләт Думасы депутатлары белән бергә тыгыз эшләү нәтиҗәсендә, урта һәм кече бизнес белән шөгыльләнүчеләрнең дә хокукларын да кайгырттык. Гомумән, шул дәвердә ТР Дәүләт Советы Федераль закон чыгару органнары белән дә тыгыз элемтәдә торды. Безнең Парламентны республикада гына түгел, Россиядә дә беләләр, таныйлар”, - дип игътибарны юнәлтте Татарстан Республикасы парламенты җитәкчесе. 

Ул шулай ук депутатлар корпусының гражданнар өчен һәрвакыт ачык булуы, күп партиялелек, көндәшлек булуы халык һәм закон чыгару органы арасында низаглар китереп чыгармавын да әйтеп узды. 

Соңгы чакырылышта депутатлар тарафыннан барлыгы 55 утырыш, 60 Президиум утырышы уздырылган, аларда 2580 мәсьәлә каралган, 569 закон кабул ителгән, комитетлар тарафыннан “ачык ишекләр көннәре” уздырылган. “Республикада чишеләсе мәсьәләләр әле бик күп. Татарстанга көчле, эшли алырлык Парламент, көчле Хөкүмәт, көчле Президент кирәк. Алда − Парламент сайлаулары. Киләсе чакырылышта сайланырга җыенучыларга уңышлар телим. Безнең депутатлык эшебез яңа сайланган чакырылышның беренче утырышына кадәр дәвам итәчәк”, - диде Фәрит Мөхәммәтшин депутатларга мөрәҗәгать итеп һәм 5 еллык хезмәтләре өчен үзенең рәхмәтләрен белдерде. 

Соңгы утырышта барлыгы 71 мәсьәлә каралды.
ТР Президенты Рөстәм Миңнеханов ТР Дәүләт Советының бүгенге утырышында IV чакырылыш эшчәнлегенә нәтиҗә ясап: “ТР Дәүләт Советы Татарстан Хөкүмәтендә мөһим урын алып тора. Соңгы биш елда республикада бик күп нәрсәләр үзгәрде. Шул еллар дәвамында Татарстан уңышлы, үсеш кичерүче, Россиянең таянычы булырдай төбәк сыйфатында танылды”, - диде. Татарстан башлыгы республиканың соңгы елларда ирешкән уңышларын, төбәктә барлыкка килгән яңа проектларны телгә алды. 

“Безнең эшчәнлекнең нәтиҗәсе — демографиянең үсеше” дип билгеләп үтте Президент. Тарихи-мәдәни байлыкларны саклау, Болгарның ЮНЕСКОга кертелүен, Татарстанда “Универсиада” үткәрелүен һ.б. соңгы елларда ирешкән уңышлар рәтенә кертте. “Бу чараларны югары дәрәҗәдә үткәрүдә сезнең дә өлешегез зур, - диде Рөстәм Миңнеханов. − Сезнең закон чыгарудагы эшчәнлегегез бик мөһим роль уйный. Депутатлар кабул иткән 500дән артык законнарның күбесе федераль һәм төбәк дәрәҗәсендә кирәкле кануннар”, - дип билгеләп үтте ул. 

Шулай ук Президент парламентара мөнәсәбәтләрнең көйләнеше, Дәүләт Советының закон чыгаручы гына түгел, ә сайлаучыларның мәнфәгатьләрен як-лаучы орган булуын да искәртте. “Республикада гражданнар җәмгыяте үсеп килә. Халык безнең нәрсәләр эшләгәнебезне күреп, белеп торырга, сайлауларның ничек үткәрелүен күзәтеп-күреп тиеш”, - диде Рөстәм Миңнеханов һәм ТР Дәүләт Советы депутатларына бердәм эшчәнлекләре өчен рәхмәтен белдереп, уңышлар теләде.
ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Айгөл ЗАЛЕГДИНОВА, Дания САФИНА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

